[bookmark: _Hlk149580950]ԱՄՓՈՓԱԹԵՐԹ
[bookmark: _Hlk121223678]  «Տնտեսական արդյունավետության պետական փորձարկումների կազմակերպման, օգտագործման թույլտվություն ունեցող սորտերի և հիբրիդների ցանկում դրանց գրանցման և գրանցումից հանելու կարգը սահմանելու մասին» ՀՀ կառավարության որոշման նախագծի
	[bookmark: _Hlk149580900]1.   Հայաստանի Հանրապետության սննդամթերքի անվտանգության տեսչական մարմին
	24․07․2023 թ.

	
	N  /04․4/9656-2023

	1․ «Բույսերի սորտերի և հիբրիդների տնտեսական արդյունավետության պետական փորձարկումների կազմակերպման, օգտագործման թույլտվություն ունեցող բույսերի  սորտերի և հիբրիդների ցանկում դրանց գրանցման և գրանցումից հանելու կարգը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ առաջարկություններ չկան։
	Ընդունվել է:


	2․  Հայաստանի Հանրապետության պետական եկամուտների կոմիտե
	27․07․2023 թ․

	
	N 01/3-4/45613-23

	[bookmark: _Hlk66370659]1․ Նախագծի նախաբանում հղում է կատարվել «Սերմերի և տնկանյութի մասին» ՀՀ օրենքի 5-րդ հոդվածի 3-րդ մասին, մինչդեռ՝ նման որոշում ընդունելու համար կառավարությանը լիազորող նորմ վերապահված է օրենքի 5-րդ հոդվածի 4-րդ մասով։ Նույնը վերաբերում է նախագծին կից ներկայացված հիմնավորման մեջ կատարված հղումներին։
	Ընդունվել է:


	2․ Նախագծի 1-ին կետում «Հաստատել» բառը փոխարինել «Սահմանել» բառով։
	Ընդունվել է:


	3․  Հայաստանի Հանրապետության ֆինանսների նախարարություն
	31․07․2023 թ․

	
	N 01/11-1/14915-2023

	1․ Նախագծի նախաբանում անհրաժեշտ է շտկել «Սերմերի և տնկանյութի մասին» օրենքին կատարված հղումը՝ «5-րդ հոդվածի 3-րդ մասի» բառերը փոխարինելով «5-րդ հոդվածի 4-րդ մասի» բառերով:
	Ընդունվել է։

	2․ Նախագծի 1-ին կետով հաստատվող կարգի 24-րդ կետի համաձայն՝  օգտագործման թույլտվություն ունեցող բույսերի սորտերի և հիբրիդների ցանկում սորտի կամ հիբրիդի գրանցումը մերժելու մասին լիազոր մարմնի որոշումը կարող է բողոքարկվել դատական կարգով: Առաջարկում ենք սույն կետում նշում կատարել նաև վարչական կարգով լիազոր մարմնի որոշման բողոքարկման հնարավորության մասին՝ հիմք ընդունելով «Վարչարարության հիմունքների և վարչական վարույթի մասին» օրենքի կարգավորումները:
	Ընդունվել է։


	4․  Հայաստանի Հանրապետության շրջակա միջավայրի նախարարություն
	02․08․2023 թ․

	
	 N 1/16/7/11306-2023

	1․ Կառավարության որոշման վերնագիրը համապատասխանեցնել «Սերմերի և տնկանյութի մասին»  օրենքի 5-րդ հոդվածի 4-րդ մասին և կառավարության որոշման նախաբանում «3-րդ» բառը փոխարինել «4-րդ» բառով։
	Ընդունվել է։


	2․ Հավելվածի․ 
1) 4-րդ  կետում «մեթոդիկաները» բառը փոխարինել «մեթոդները» բառով։
	
Ընդունվել է։


	2) 6-րդ կետի 1-ին ենթակետում «հիբրիդի» բառից հետո ավելացնել «անվանումը (հայերեն, լատիներեն), դասակարգումը, փորձարկման շրջանը, սորտը բնութագրող լուսանկարները» բառերը, իսկ «կազմաբանական» բառը փոխարինել «ձևաբանական» բառով։ 
	Ընդունվել է մասամբ։


	3. 3-րդ, 4-րդ և 5-րդ գլուխների վերնագրերը ուղղման կարիք ունեն:
	Ընդունվել է։

	4. 4-րդ գլխում՝
· 25-րդ կետում «սորտը հանվում է հայտատուի գրավոր խնդրանքի հիման վրա» բառերը փոխարինել «սորտը կամ հիբրիդը հանվում է հայտատուի գրավոր դիմումի հիման վրա» բառերով, 
· գլխում անհրաժեշտ է նշել հիմքերը՝ համաձայն որոնց սորտը կամ հիբրիդը հանվում է օգտագործման թույլտվություն ունեցող սորտերի և հիբրիդների ցանկից՝ ամրագրելով ընթացակարգը։ 
	Ընդունվել է մասամբ։
Քանի որ օգտագործման թույլտվություն ունեցող սորտերի և հիբրիդների ցանկից սորտի կամ հիբրիդի հանելու վերաբերյալ հիմքերը ներկայացված են Նախագծի հավելվածում։


	5. Հավելվածի հայտի ձևում՝
1) հայտի վերնագիրը ուղղման կարիք ունի,
2) հայտի ձևը խմբագրել՝ հաշվի առնելով, որ հայտատուն կարող  է հանդիսանալ նաև իրավաբանական անձ, ներկայացնելով իրավաբանական անձի դեպքում պահանջվող տեղեկատվությունը։
	Ընդունվել է։

	5.  Հայաստանի Հանրապետության արդարադատության նախարարություն
	31․08․2023 թ․

	
	 N /27.1/39274-2023

	1. «Տնտեսական արդյունավետության պետական փորձարկումների կազմակերպման, օգտագործման թույլտվություն ունեցող սորտերի և հիբրիդների ցանկում դրանց գրանցման և գրանցումից հանելու կարգը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում անհրաժեշտ է հանել «Հայաստանի Հանրապետության» բառերը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասը, որի համաձայն՝ օրենքի լրիվ անվանումը հիշատակելիս հետևյալ հաջորդականությամբ ներառվում են օրենքի վերնագիրը, օրենքի ընդունման տարին, ամիսը (տառերով), ամսաթիվը, հերթական համարը և «օրենք» բառը: Օրենքի կրճատ անվանումը հիշատակելիս դրանում նշվում է օրենքի վերնագիրը:
	Ընդունվել է։

	2. Հավելվածի 1-ին կետում առաջարկում ենք «սահմանվում» բառը փոխարինել «կարգավորվում» բառով, իսկ «ընթացակարգ» բառը փոխարինել «հետ կապված հարաբերությունները» բառերով:
	Ընդունվել է։

	3. Հավելվածի 4-րդ կետում անհրաժեշտ է սահմանել, թե ով կարող է հանդիսանալ հայտատու, և սահմանել, թե ինչ ժամկետում հայտատուն պետք է լիազոր մարմին ներկայացնի փորձարկումների կազմակերպման և ցանկում գրանցելու մասին հայտը:
	Ընդունվել է։

	     4. Հավելվածի (այսուհետ՝ Հավելված) 5-րդ կետի 1-ին ենթակետում առաջարկում ենք «փորձարկման վայրը» բառերը փոխարինել «փորձարկման վայրի հասցեն» բառերով, իսկ «սորտը կամ հիբրիդը բնութագրող լուսանկարներ» բառերը փոխարինել «սորտի կամ հիբրիդի լուսանկարները» բառերով:
	Ընդունվել է։

	     5. Հավելվածի 5-րդ կետի 3-րդ ենթակետի ձևակերպումը անհրաժեշտ է վերանայել:
	Ընդունվել է։ 

	     6. Հավելվածի 5-րդ կետի 2-րդ և 3-րդ ենթակետերից անհրաժեշտ է հանել «հայերեն լեզվով՝ նոտարական վավերացմամբ» բառերը՝ հաշվի առնելով, որ «Սերմերի և տնկանյութի մասին» օրենքի համաձայն նման պահանջ նախատեսված չէ, իսկ «Վարչարարության հիմունքների և վարչական վարույթի մասին» օրենքի 42-րդ հոդվածի 2-րդ մասի համաձայն՝ վարչական մարմինն իրավունք չունի պահանջել ներկայացնելու այնպիսի փաստաթղթեր կամ դրանց նոտարական կամ այլ կարգով վավերացված պատճեններ, որոնց ներկայացնելը կամ համապատասխան վավերացմամբ ներկայացնելը նախատեսված չէ օրենքով:
	Ընդունվել է։

	     7. Հավելվածի 7-րդ կետում անհրաժեշտ է հստակեցնել «Հայաստանի Հանրապետության օրենսդրությամբ սահմանված կարգով» ձևակերպումը, քանի որ օրենսդրությունը լայն հասկացություն է, մասնավորապես՝ «Նորմատիվ իրավական ակտերի մասին» օրենքի 2-րդ հոդվածի 1-ին մասի 7-րդ կետի համաձայն՝ օրենսդրությունը  օրենսդրական և ենթաօրենսդրական նորմատիվ իրավական ակտերի ամբողջությունն է:
Սույն դիտողությունը վերաբերվում է նաև Հավելվածի 27-րդ կետին: 
	Ընդունվել է։

	8. Հավելվածի 12-րդ կետում և 17-րդ կետի 2-րդ ենթակետում անհրաժեշտ է հստակեցնել «սահմանված քանակությամբ» ձևակերպումները: 
	Ընդունվել է։ 

	9. Հավելվածի 15-րդ կետում առաջարկում ենք հստակեցնել «հավաքագրված տվյալներ» ձևակերպումը, քանի որ պարզ չէ, թե ով, ինչ կարգով և ինչ տվյալներ պետք է հավաքագրի:
	Ընդունվել է։

	     10. Հավելվածի 22-րդ կետում անհրաժեշտ է հստակեցնել, թե փորձարկումների արձանագրությունները ում և ինչ ժամկետում է ներկայացվելու: 
	Ընդունվել է։

	11. Հավելվածի 27-րդ կետում անհրաժեշտ է հստակեցնել, թե ցանկից սորտը կամ հիբրիդը ինչ ժամկետում պետք է հանվի և ծանուցումն ինչ կարգով և ինչ ժամկետներում է իրականացվելու: 
	Ընդունվել է։ 

	12. Հավելվածի հայտի ձևի վերնագիրը առաջարկում ենք վերանայել և շարադրել հետևյալ խմբագրությամբ՝ «Տնտեսական արդյունավետության պետական փորձարկումների կազմակերպման, օգտագործման թույլտվություն ունեցող սորտերի և հիբրիդների ցանկում դրանց գրանցման մասին»: 
	Ընդունվել է։

	     13. Հավելվածի հայտի ձևի 3-րդ կետում «գրանցման համարը» անհրաժեշտ է փոխարինել «պետական գրանցման կամ պետական հաշվառման տվյալները»՝ հաշվի առնելով, որ հայտատու կարող է հանդիսանալ նաև անհատ ձեռնարկատերը: Սույն դիտողությունը բխում է «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքի պահանջներից: Նույն կետում «ծածկագիրը» բառը առաջարկում ենք փոխարինել «հարկ վճարողի հաշվառման համարը» բառերով:
	Ընդունվել է։

	     14. Հավելվածի հայտի ձևում «Հայտին կից ներկայացնում եմ» պարբերությունը անհրաժեշտ է համարակալել՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները, որի համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
    Բացի այդ, հայտին կից ներկայացվող ցանկի 1-ին կետը անհրաժեշտ է վերանայել՝ համապատասխանեցնելով հավելվածի 2-րդ գլխի 5-րդ կետի 1-ին ենթակետի պահանջներին: 
	Ընդունվել է։

	6.    Վարչապետի աշխատակազմի տեսչական մարմինների աշխատանքների համակարգման գրասենյակ
	13․10․2023 թ.

	
	N  02/16․20/36466-2023

	1․ Նախագծի 2-րդ կետով սահմանված ժամկետը վերանայման կարիք ունի, քանի որ այն արդեն իսկ լրացել է։
	Ընդունվել է:


	2․Նախագծի հավելվածի 4-րդ կետի համաձայն՝ փորձարկումների կազմակերպման և ցանկում գրանցելու նպատակով հայտատու է հանդիսանում սորտը կամ հիբրիդը բուծողը, սերմ կամ տնկանյութ արտադրողը, ներկրողը կամ արտահանողը:
Նախագծի հավելվածի 6-րդ կետի 2-րդ ենթակետով նախատեսվել է հայտին կից ներկայացնել՝ սորտի կամ հիբրիդի սերմեր կամ տնկանյութ արտադրողի կողմից գրավոր համաձայնություն` Հայաստանի Հանրապետությունում փորձարկումներ կազմակերպելու և ցանկում գրանցելու մասին։ 
Գտնում եմ, որ նշված համաձայնությունը պահանջելու (հայտին կցելու) անհրաժեշտությունը՝ արտադրողի կողմից հայտ ներկայացվելու դեպքում, բացակայում է և իմաստազուրկ է, քանի որ հայտը ներկայացնելն ինքնին հանդիսանում է արտադրող հայտատուի կամահայտնությունը՝ սորտի կամ հիբրիդի սերմի կամ տնկանյութի փորձարկումների կազմակերպման և դրանք ցանկում գրանցելու համար։ ՈՒստի, առաջարկում եմ Նախագծի հավելվածի 6-րդ կետի 2-րդ ենթակետով նախատեսված պահանջը սահմանել միայն՝ սորտը կամ հիբրիդը բուծողի, սերմը կամ տնկանյութը ներկրողի և արտահանողի համար:
	Ընդունվել է:


	3․ Նախագծի հավելվածի 23-րդ կետը խմբագրման և հստակ ձևակերպման կարիք ունի։
	Ընդունվել է:


	4․ Նախագծի հավելվածի 25-րդ կետի համաձայն՝ փորձագիտական խորհրդի եզրակացության հիման վրա կազմակերպությունը 3 աշխատանքային օրվա ընթացքում ընդունում է հետևյալ որոշումներից մեկը` 
1) դրական եզրակացության դեպքում՝ սորտը կամ հիբրիդը ցանկում գրանցելու մասին,
2) բացասական եզրակացության դեպքում՝ ցանկում սորտի կամ հիբրիդի գրանցումը մերժելու մասին:
Նույն հավելվածի 26-րդ կետի համաձայն՝ փորձագիտական խորհրդի եզրակացության հիման վրա կազմակերպության կողմից ընդունված որոշումը հաստատվում է լիազոր մարմնի ղեկավարի կողմից, իսկ 27-րդ կետի համաձայն՝ ցանկում սորտի կամ հիբրիդի գրանցումը մերժելու մասին լիազոր մարմնի որոշումը կարող է բողոքարկվել վարչական կամ դատական կարգով:
Հաշվի առնելով, որ նշված իրավանորմերով Լիազոր մարմնին վերապահված  է Կազմակերպության կողմից ընդունված որոշումը հաստատելու լիազորություն, որի բնույթը փոփոխելու իրավասությամբ Լիազոր մարմինն օժտված չէ, միաժամանակ, նկատի ունենալով, որ արդյունքում բողոքարկման առարկան հանդիսանալու է Լիազոր մարմնի վարչական ակտը (որոշումը), առաջարկում եմ փորձագիտական խորհրդի եզրակացության հիման վրա որոշում ընդունելու լիազորությունը վերապահել Լիազոր մարմնին։
	Ընդունվել է մասամբ։ 
Խմբագրվել են Նախագծի հավելվածի 25-րդ, 26-րդ, 27-րդ և 28-րդ կետերը։ 
Կազմակերպությունը փորձագիտական խորհրդի եզրակացության հիման վրա ընդունում է որոշում՝ սորտը կամ հիբրիդը բույսերի սորտերի և հիբրիդների ցանկում գրանցման ներկայացնելու կամ գրանցման ներկայացնելը մերժելու  մասին, որը ենթակա հաստատման լիազոր մարմնի ղեկավարի կողմից։ 
Միաժամանակ հայտատուն կարող է բողոքարկել՝ վարչական կամ դատական կարգով, կազմակերպության կողմից ընդունած բացասական որոշումը։  
 


	5․ Նախագծի հավելվածի 28-րդ կետի համաձայն՝ բույսերի սորտերի և հիբրիդների ցանկից սորտը կամ հիբրիդը հանվում է հայտատուի գրավոր դիմումի հիման վրա կամ եթե պարզվել է, որ գրանցումը կատարվել է կեղծ փաստաթղթերի հիման վրա կամ խախտմամբ՝ 15 աշխատանքային օրվա ընթացքում։ 
Նախ, գտնում եմ, որ խախտումը, որը կարող էր հիմք հանդիսանալ՝ սորտը կամ հիբրիդը բույսերի սորտերի և հիբրիդների ցանկից հանելու համար, պետք է սահմաներ «Սերմերի և տնկանյութի մասին» օրենքով։ Այնուամենայնիվ, քանզի օրենքով նախատեսված չլինելու պայմաններում առաջարկվող կարգավորումները նախատեսվել են Կարգի շրջանակներում, ելնելով իրավական որոշակիության սկզբունքից, առաջարկում եմ Նախագծի հավելվածում հստակեցնել այն խախտումները, որոնք կարող են հիմք հանդիսանալ սորտը կամ հիբրիդը բույսերի սորտերի և հիբրիդների ցանկից հանելու համար, հաշվի առնելով, որ ելնելով համաչափության սկզբունքի ապահովման անհրաժեշտությունից՝ ցանկացած բնույթի խախտում չէ, որը կարող է իրավական հիմք լինել սորտը կամ հիբրիդը նշված ցանկից հանելու համար։
Միևնույն ժամանակ, նկատի ունենալով, որ սորտը կամ հիբրիդը նշված ցանկից հանելն իրականացվելու է վարչական մարմնում հարուցված վարչական վարույթը եզրափակող՝ միջամտող վարչական ակտի ընդունման արդյունքում, իսկ «Վարչարարության հիմունքների և վարչական վարույթի մասին» 46-րդ հոդվածի 1-ին մասի համաձայն՝ վարչական վարույթի առավելագույն ժամկետը 30 օր է, առաջարկում եմ վերոհիշյալ կետով սահմանված ժամկետը համապատասխանեցնել նշված իրավադրույթով սահմանված ժամկետին, հաշվի առնելով, որ առաջարկվող 15-օրյա ժամկետը, նույն իրավանորմի իմաստով, համաձայն որի՝ (․․․) օրենքով կարող են սահմանվել հատուկ` 30 օրից կարճ կամ ավելի երկար ժամկետներ, համարվում է հատուկ ժամկետ, ինչը սահմանվում է օրենքով, այլ ոչ թե ենթաօրենսդրական իրավական ակտով։ 
	Ընդունվել է։

	6․ Նախագծի հավելվածի 30-րդ կետում առաջարկում եմ «բայց ոչ ուշ քան դեկտեմբերի 31-ը» բառերը հանել, քանի որ նույն կետում նշված ժամանակահատվածը՝ դեկտեմբեր ամսվա ընթացքը, ինքնին ներառում է դեկտեմբերի 1-ից մինչև դեկտեմբերի 31-ը ներառյալ ժամանակահատվածը, ուստի հիշյալ կետում «բայց ոչ ուշ քան դեկտեմբերի 31-ը» բառերը հատուկ նշելու անհրաժեշտությունը բացակայում է։     
	Ընդունվել է։





